
İnsanın təbii ətraf mühitə təsiri intensivləşdikcə ekoloji təhlükəsizlik kəskinləşir və qlobal miqyas alır. İnsanın və cəmiyyətin həyati vacib maraqlarının, ətraf mühitin ona antropogen və təbii təsirlər nəticəsində yaranan təhlükələrdən qorunması ekoloji təhlükəsizliyin təmin edilməsindən asılıdır.
Bunun üçün əsas məsələlərdən biri də, ölkənin ekoloji təhlükəsizliyi sahəsində beynəlxalq əməkdaşlığın genişləndirilməsidir. Çünki ayrılıqda götürülən hər hansı bir ölkənin ekoloji təhlükəsizliyi istiqamətində milli səviyyədə həyata keçirilən tədbirlər planetar miqyasda ətraf mühitin mühafizəsi və təbii sərvətlərdən davamlı istifadə məsələlərini tam həll edə bilmir. Əvvəla, milli hüquq təminatlarından kənarda olan sərvətlər dünya dövlətləri tərəfindən intensiv istismara məruz qalırlar. Digər tərəfdən, dövlətlər öz ərazilərində təsərrüfat və digər fəaliyyətlər göstərərək qonşu dövlətlərin ətraf təbii mühitinə ciddi ziyan vurur, ya da qonşu dövlətlərin ekoloji maraqlarını bu və ya digər formada pozurlar. Buna real misal olaraq Araz və Kür çaylarının Ermənistan və Gürcüstan tərəfindən həddən artıq yüksək çirkləndirilməsini göstərmək olar. Üçüncüsü, dövlətlər tərəfindən razılaşdırılmış beynəlxalq tədbirlərin həyata keçirilməsi milli miqyasda ölkənin ekologiyasının mühafizəsi məsələlərinin həllini daha effektiv edir. Məhz bu faktorlar ekologiya üzrə beynəlxalq əməkdaşlığın bir beynəlxalq hüquqi nizamlayıcı kimi rolunu artırır.
Ətraf mühitün kimyalaşdırılmasının Ekoloji Təhlükəsi göründüyündən daha çoxdur. Məsələn: uzun müddət ( 30 ildən çox ) təsrrüfatda ziyanvericilərlə mübarizədə geniş istifadə olunan DDT ( dixlordifenil-  trixlormetilmetan) preparatı hələ də dünyanı dolaşır. Qeyd edək ki, son illərdə DDT-dən istifadə qadağan olunub, lakin buna baxmayaraq, hələ də bəzi məsuliyyətsiz təsərrüfatçılar hələ də DDT-dən istifadə edirlər. DDT-nin istifadəsi ekoloji təhlükəni daha da artırır. Bu da son nəticədə texnoloji və ekoloji kirizislərin əmələ gəlməsi ehtimalını yaradır. Bunun üçün də insanlar ekoloji təhlükəsizliyin təmin edilməsi üçün müvafiq tədbirlər görməlidirlər. Bu tədbirlər vaxtında görülmədikdə, insanın təbii ətraf mühitə təsiri intensivləşdikdə ekoloji təhlükəsizlik kəskinləşir və  qlobal miqyas alır. Bu zaman ekoloji böhranlar da dünyəvi xarakter alır və ekoloji partlayışın yaranması təhlükəsi meydana gəlir. 
Ümummilli lider, mərhum prezident Heydər Əliyev 8 iyun 1999-cu ildə "Ekoloji Təhlükəsizlik haqqinda" Azerbaycan resbublikasinin qanunun qəbul edilməsi barədə sərəncam imzalayıb. Bu qanunun 13-cü maddəsində "Ekoloji 

təhlükəsizlik sahəsində qanunvericiliyin pozulması halları və məsuliyyət" öz əksini tapıb. Qanunda qeyd olunub:
 1. Ekoloji təhlükəsizlik sahəsində qanunvericiliyin pozulmasına bu Qanunun və ekoloji təhlükəsizlik tələblərini müəyyən edən digər normativ hüquqi aktların pozulması, təhlükəli ekoloji vəziyyət yarada bilən obyektlərin bilərəkdən zədələnməsi və ya dağıdılması, yaxud ekoloji təhlükə qorxusunun yaradılması, habelə təsərrüfat subyektlərinin ekoloji cəhətdən təhlükəli fəaliyyətinin maliyyələşdirilməsi aiddir.
2. Ekoloji təhlükəsizlik sahəsində qanunvericiliyin vəzifəli şəxslər tərəfindən pozulması halları:
 2.1. ekoloji təhlükəsizlik sahəsində qanunvericiliyə zidd olan tələblərin təsdiq edilməsi;
 2.2. ekoloji təhlükəsizliyin təmin edilməsinə dair tələblərə uyğun olmayan dövlət proqramlarının təsdiq edilməsi;
 2.3. ekoloji təhlükəsizliyin təmin edilməsinə dair tələbləri pozulmaqla qərarların qəbul olunması, o cümlədən dövlət ekoloji ekspertizasının rəylərinin verilməsi;
 2.4. ekoloji təhlükəli vəziyyət haqqında məlumatın saxtalaşdırılması və ya vaxtından gec verilməsi, yaxud bu məlumatın tam həcmdə verilməməsi, habelə ekoloji təhlükənin səviyyələrinə və mənbələrinə nəzarət üzrə vəzifələrin yerinə yetirilməməsi;
 2.5. ekoloji təhlükəsizlik sahəsində qanunvericiliklə mü-əyyən edilmiş digər hallar.
 3. Bu Qanunun və ekoloji təhlükəsizlik sahəsində digər normativ hüquqi aktların pozulmasına görə məsuliyyət Azərbaycan Respublikasının qanunvericiliyi ilə müəyyən edilir.
 Bu gün ölkəmizin ekoloji təhlükəsizliyi istiqamətində görülən işlər bu qanunla və digər normativ sənədlərlə tənzimlənir. Lakin hal-hazırda dünya ictimaiyyətini, eləcə də Azərbaycan cəmiyyətini qlobal ekoloji problemlər daha çox narahat edir. Bunlar, əsasən, iqlim dəyişmələri, ozon qatının seyrəlməsi, turşulu yağışlar, səhralaşma, bioloji müxtəlifliyin getdikcə azalması əhali artımının 

yüksək tempi və təbii ehtiyatların getdikcə tükənməsi məsələləridir. Ətraf mühitin beynəlxalq hüquq normaları əsasən, indiki və gələcək nəsillər naminə yerin təbii sərvətlərinin davamlı istifadə olunmasının və qlobal ekologiyanın zərərli təsirlərdən mühafizəsinin effektiv idarə olunmasına yönəlib. Milli dövlətlər (xüsusilə iqtisadiyyatın keçid dövrünü yaşayanlar) ətraf təbii mühitin mühafizəsi sahəsində iqtisadi imkanlar və problemlərin miqyası baxımından beynəlxalq yardım olmadan bir çox ekoloji probləri müstəqil həll etmək imkanına malik deyillər. Bununla əlaqədar olaraq, son dövrlərdə bu sahədə bir sıra struktur və mexanizmlər yaradılıb.Bu strukturların əsas məqsədi ölkələrin inkişafında, milli və bəşəri miqyasda ekoloji və sosial problemlərin həllində onlara yardım etməkdən ibarətdir. Belə struktur və mexanizmlərin fəaliyyətinin əsas faydası hər şeydən əvvəl bu ölkələrin qlobal və regional problemlərin həllinə cəlb olunmasından ibarətdir. Özünün statusu, missiyası, fəaliyyət dairəsindən asılı olaraq beynəlxalq təşkilatlar müxtəlif yardımlar etmək imkanlarına malikdirlər. Bunlar adətən maliyyə, texniki, informasiya, məsləhət və.s yardımlardan ibarətdir. Müasir dövrün iqtisadi inteqrasiya şəraitində bütün təhlükəsizlik növləri (hərbi, ekoloji, iqtisadi, sosial və.s) içərisində ekoloji təhlükəsizliyin təmin olunması problemi bu gün üçün aktual hesab edilir/ Ətraf təbii mühitin beynəlxalq hüquqi mühafizəsinin əsas obyekti kimi o, təbii obyektlər hesab edilir, onlar beynəlxalq hüquq subyektlərinə dair ekoloji münasibətlər əmələ gətirir inkişlaf edir və genişlənir. Ölkənin ekoloji təhlükəsizliyinin təminatı obyektləri içərisində iki kateqoriya ayrılır:
 1.Ayrı-ayrı dövlətlərin yurisdiksiyasına daxil olan.
 2.Ayrı-ayrı dövlətlərin yurisdiksiyasına daxil olmayan. 
Birinciyə daxil olan atmosfer hövzəsi, yaxın kosmos, dünya okeanı, Antarktida, köçəri heyvan növləri. Qeyd edilən obyektlər beynəlxalq ekoloji hüquq normalarına müvafiq olaraq qorunur və istifadə olunur. O obyektlər ki, beynəlxalq mühafizə olunan obyektlərə daxil deyillər, zərurət yarandıqda beynəlxalq əməkdaşlıq obyektləri kimi ətraf təbii mühitin mühafizəsi, təbiətdən səmərəli istifadə, ekoloji təhlükəsizlik sahələrində çixiş edə bilərlər. Konkret ölkənin yurisdiksiyasına daxil olan ətraf mühitin beynəlxalq hüquqi obyektləri-dünya təbiəti miraslarına daxil edilmiş və nəsli kəsilmək təhlükəsi qarşısında qalan nadir heyvan və bitki növləri, beynəlxalq çaylar, dənizlər, göllər və başqaları.
Ölkənin ekoloji təhlükəsizliyinin təşkili sahəsində beynəlxalq qarşılıqlı təsir prinsipləri ümumidünya təbiət xartiyası ilə tamamlanmış, BMT baş asambleyası 

tərəfindən təqdir edilmiş və 28 oktyabr 1988-ci ildə çıxarılmış qətnamədə təntənəli elan edilmişdir:
 1.Bioloji resurslar yalnız onların təbii özünübərpaetmə qabiliyyəti həddində istifadə olunmalıdır;
 2.Torpaqların məhsuldarlığı, uzunmüddətli münbitliyinin saxlanması və üzvi maddələrin tərkib hissələrinə ayrılması, eroziya və hər hansı bir başqa özünüməhvetmənin qarşısının alınması tədbirləri sayəsində saxlanılır və yaxşılaşdırılır;
 3.Təkrar istifadəsi mümkün olan resurslar, su ehtiyatları da daxil olmaqla təkrarən istifadə olunur;
 4.Birdəfəlik istifadə olunan bərpa olunmayan resurslar, ehtiyatların uçotu aparılmaqla istehlak üçün səmərəli emalın mümkünlüyü və onların istismarının təbii sistemin fəaliyyətinə uyğunluğu ilə lazımi dərəcədə istismara verilir;
 5.Ölkədə ekoloji təhlükəsizliyi pozan radioaktiv və toksiki tullantıların atılmasına qarşı dövlət səviyyəsində xüsusi tədbirlər görülməlidir;
 6.Ölkənin ekologiyasına ciddi, bərpası mümkün olmayan zərər vura biləcək fəaliyyətdən imtina edilməlidir.
 7.İnsanların fəaliyyəti nəticəsində tənəzzülə uğramış rayonlar, onların təbii potensialına uyğun olaraq bu rayonda yaşayan əhalinin rifah halı qorunmaqla yenidən qurulmalı, əvvəlki vəziyyətə gətirilməlidir.
İndiki zamanda dövlətin qarşısında iki növ ekoloji hüquqi məsuliyyət durur: siyasi və maddi.

